«;m DE GALICIA ©

Pacto « Estado

016 =

CONVENIO DE COLABORACION ENTRE A CONSELLERIA DE POLITICA SOCIAL E
IGUALDADE E O COLEXIO OFICIAL DE PSICOLOXiA DE GALICIA PARA A ATENCION
PSICOLOXICA A MULLERES E MENORES QUE SOFREN VIOLENCIA DE XENERO, E
COMPLEMENTARIAMENTE A OUTRAS PERSOAS DO SEU ENTORNO FAMILIAR QUE VIVAN
OU PADEZAN SITUACIONS DE VIOLENCIA DE XENERO, E ATENCION PSICOLOXICA A
HOMES CON PROBLEMAS DE CONTROL DE VIOLENCIA NO AMBITO FAMILIAR

REUNIDAS
Dunha banda:

Fabiola Garcia Martinez, Conselleira de Politica Social e Igualdade en virtude do Decreto
44/2024, do 14 de abril, polo que se nomean os titulares das consellerias da Xunta de
Galicia, no exercicio das facultades que lle confire o artigo 34 da Lei 1/1983, do 22 de
febreiro, de normas reguladoras da Xunta e da sua presidencia.

Doutra:

M? Rosa Alvarez Prada, Decana do Colexio Oficial de Psicoloxia de Galicia (NIF Q1500265B)
actuando en representacion deste, sequndo nomeamento da xunta de goberno tal e como
se reflicte na acta da comision electoral do dia 18 de maio de 2022, e segundo dispén o
artigo 24 dos seus Estatutos .

Ambas as duas partes se recofiecen mutua capacidade para obrigarse e conveniar

MANIFESTAN
PRIMEIRO.

A Conselleria de Politica Social e Igualdade ten entre as sias competencias impulsar as
actuacions conducentes a promocion da igualdade e & eliminacion da discriminacion entre
mulleres e homes, asi como a eliminacion da violencia de xénero.

SEGUNDO.

A Lei 11/2007, do 27 de xullo, galega para a prevencidn e o tratamento integral da violencia
de xénero dispon a adopcion en Galicia de medidas integrais para a sensibilizacion, a
prevencién e o tratamento da violencia de xénero, asi como a protecciéon e o apoio as
mulleres que a sofren.

TERCEIRO.

O Parlamento Europeo na sua resolucién de 1997 (DOC 304 DE 06.10.1997) chama a
atencion das institucions europeas sobre a “necesidade de realizar acciéns europeas de
tolerancia cero respecto da violencia contra as mulleres”. Ditas accidns inscribense no
marco do seguimento da Plataforma de Pekin de 1995, da vontade da Comisién Europea de
integrar a dimension “xénero” en todas as suas politicas e particularmente no marco dos

seus programas especificos, e mais especificamente aos agresores reais ou potenciais, aos
nenos e nenas testemunas da violencia familiar e as mulleres vitimas de violencia,
favorecendo a cooperacién entre os distintos axentes, como os servizos publicos e as ONG,
asi como a participacion activa da sociedade civil.

CUARTO.

Con data 15 de novembro de 2016, o Pleno do Congreso dos Deputados aprobou, por
unanimidade, unha Proposicion non de lei pola que se instaba ao Goberno a promover a
subscricion dun Pacto de Estado en materia de Violencia de Xénero, polo Goberno da
Nacion, as Comunidades Autonomas e Cidades con Estatuto de Autonomia e a Federacion
Espafiola de Municipios e Provincias, que siga impulsando politicas para a erradicacién da
violencia sobre a muller como unha verdadeira politica de Estado. A Proposicion non de Llei
establecia a creacién, no seo da Comision de Igualdade do Congreso, dunha Subcomisién
que tifa como obxectivo elaborar un informe no que se identificaran e analizaran os
problemas que impiden avanzar na erradicacién das diferentes formas de violencia de
xénero, e no que se incluiran un conxunto de propostas de actuacion, entre elas as
principais reformas que deben acometerse para dar cumprimento efectivo a ese fin, asi
como as recomendacions dos organismos internacionais. O Congreso, na suUa sesion
plenaria do 28 de setembro de 2017, aprobou o Informe da Subcomisién para un Pacto de
Estado en materia de violencia de xénero.

Pola sua parte, a Comisién de Igualdade do Senado decidiu, o 21 de decembro de 2016, a
creacion dun relatorio que estudase e avaliase, en materia de Violencia de xénero, os
aspectos de prevencion, proteccidn e reparacion das vitimas, analizase a estratexia para
alcanzar e implementar un Pacto de Estado contra a Violencia de xénero e examinase a Lei
Organica 1/2004, de 28 de decembro. O 13 de setembro de 2017, o Pleno do Senado
aprobou, por unanimidade, o Informe do relatorio de estudo para a elaboracién de
estratexias contra a violencia de xénero.

Ambos informes contefien un conxunto de propostas para previr e combater a violencia
contra a muller e os seus fillos e fillas menores, e para mellorar na resposta que, desde as
Institucions, se lles proporciona.

O 27 de decembro de 2017, todas as comunidades autéonomas ratificaron de comuin acordo
o documento final do Pacto de Estado contra a violencia de xénero.

As medidas relativas ao compromiso econdémico vinculado ao desenvolvemento do Pacto
de Estado contra a violencia de xénero establecian que o financiamento debia alcanzar o
horizonte temporal necesario para materializar o conxunto de medidas acordadas nel e
desde a sua aprobacion incluian un primeiro escenario, que abarcaba o primeiros cinco
exercicios orzamentarios desde a aprobacién do Pacto, isto é, desde 2018 a 2022. Con todo,
previase que este horizonte temporal puidese actualizarse e redefinirse dentro da propia
Comision de Seguimento do Pacto constituida no Congreso.

O dia 25 de novembro de 2021, catro anos despois da aprobacién do Pacto de Estado contra

a violencia de xénero de 2017, a maioria dos grupos politicos con representacion
parlamentaria, conscientes de que o Pacto de Estado non pode ter como horizonte
temporal o mes de setembro de 2022, senén que debe continuar vertebrando a nosa
resposta como pais fronte & violencia machista, asinaron un acordo de renovacién do
ditame, onde novamente se plasmou a vontade de todos os actores institucionais de seguir
traballando polo cumprimento das medidas do Pacto de Estado contra a violencia de
xénero e o establecemento dun marco ampliado e permanente para o desenvolvemento de
politicas publicas que o fortalezan.

Con base en todo o anterior, 0 22 de xullo de 2022 a Conferencia Sectorial de Igualdade
aprobou o Acordo relativo ao establecemento dun marco de actuacién conxunta que
garanta a prérroga e permanencia das politicas publicas e os servizos que se derivan do
Pacto de Estado contra a violencia de xénero, co obxecto de asegurar as condicions basicas
que garantan a igualdade de todas as mulleres no exercicio dos seus dereitos fronte a
violencia.

Son as comunidades auténomas as que asumen as competencias da asistencia social as
mulleres vitimas de violencia de xénero e dos seus fillos e fillas e estan, polo tanto,
chamadas a xogar un papel clave na prevencién, atencién e reparacion do dano.

QUINTO.

A medida 67 do Informe da Subcomisién para un Pacto de Estado en materia de violencia
de xénero recolle a necesidade de establecer propostas sobre a necesidade dun
reforzamento psicoldxico para coas vitimas, con fin de atallar factores que puideran incidir
na sua falta de autoestima e na sla capacidade para rachar a dependencia co maltratador.

Pola sta banda a medida 83 do Informe do relatorio do Senado de Estudo para a
elaboracion de estratexias contra a violencia de xénero recolle a necesidade de visibilizar as
vitimas indirectas de violencia contra as mulleres: familiares, amigas e amigos e entorno
mais intimo da muller que tamén sofren a violencia machista, e traballar coas CC. AA. na
posibilidade de ofrecerlles acceso a recursos: asesoramento e atencién psicoloxica.

SEXTO.

O Colexio Oficial de Psicoloxia de Galicia ten entre os seus fins fomentar a promocion e
desenvolvemento técnico e cientifico da profesion e da ciencia psicoldxica, a solidariedade
profesional e o servizo da profesidon & sociedade; asi como exercer cantas funcidns lle sexan
encomendadas pola administracién publica colaborando con ela para o mellor
cumprimento dos seus fins.

SETIMO.

A concesién directa da subvencidon a través deste convenio efectuarase ao abeiro dos
artigos 19.4.c) e 26 da Lei 9/2007, do 13 de xufio, de subvencions de Galicia, e o artigo 40 do
Decreto 11/2009, do 8 de xaneiro, polo que se aproba o regulamento da Lei 9/2007, na que
se prevé a posibilidade de excepcionar do réxime ordinario de concorrencia competitiva en

base ao caracter singular das subvencions e razdons de interese publico, social e
humanitario, cal é o caso no que o interese prioritario é poder ofertar as vitimas de
violencia de xénero e para as e os menores e outras persoas do seu entorno familiar que
vivan ou padezan estas situacions de violencia de xénero, e aos homes con problemas de
control da violencia no ambito familiar unha atencidn personalizada e especializada a
través de profesionais con formacion especifica que, de xeito gratuito, realizardn un
diagnostico da situacién e a terapia mais axeitada a cada caso.

De conformidade co previsto no artigo 26.2a) da Lei 9/2007, do 13 de xufio, de subvencidns
de Galicia, estimase xustificada a non procedencia de promover a concorrencia publica, e as
razéns de interese social, para os efectos da subscricion deste convenio, posto que o
Colexio Oficial de Psicoloxia de Galicia é a entidade que ostenta a representaciéon da
profesion de psicélogos/as na Comunidade Auténoma de Galicia, tendo entre os seus fins a
promocién e desenvolvemento técnico e cientifico da Psicoloxia e o servizo dos seus/das
suas profesionais 4 sociedade, conta coa experiencia de vir desenvolvendo e coordinando
dende hai anos os programas de atencion psicoldxica personalizada e especializada no
ambito da violencia de xénero con un dmbito de actuacidn e coordinacién en todo o
territorio da nosa Comunidade Auténoma e dispdn de medios suficientes para desenvolver
axeitadamente o programa, que contara ademais coas garantias derivadas da sua estrutura
colexial.

Asi pois, de conformidade co establecido nas citadas disposicions, ambalas duas partes
acordan subscribir o presente convenio de colaboracion o cal se rexera polas seguintes,

CLAUSULAS
PRIMEIRA. OBXECTO

O obxecto deste convenio é establecer as bases reguladoras e as condicions que rexeran a
colaboracién entre a Conselleria de Politica Social e Igualdade da Xunta de Galicia, e o
Colexio Oficial de Psicoloxia de Galicia para:

a) O financiamento do programa de atencién psicoléxica a mulleres e menores que sofren
violencia de xénero e complementariamente a outras persoas do seu entorno familiar que
vivan ou padezan estas situacions de violencia de xénero.

b) O financiamento dun programa de atencién psicoléxica a homes con problemas de
control de violencia no ambito familiar, programa que se denominara xenericamente:
“Abramos o Circulo”.

SEGUNDA. PROGRAMAS.

Os programas de atencidn psicoléxica establecidos no presente convenio rexeranse polos
regulamentos e os procedementos protocolizados que se establezan conxuntamente entre
o Colexio Oficial de Psicoloxia de Galicia e a Conselleria de Politica Social e Igualdade.

TERCEIRA. CONTIDO

1. Programa de atencion psicoloxica a mulleres e menores que sofren violencia de
xénero e complementariamente a outras persoas do seu entorno familiar que
vivan ou padezan estas situacions de violencia de xénero.

O Colexio Oficial de Psicoloxia de Galicia esta a desenvolver un programa de atencién
psicoldxica especializada coa finalidade de ofertar recursos terapéuticos que abran vias de
recuperacion a mulleres, menores e persoas do seu entorno familiar s que se refire o
paragrafo anterior.

O citado programa, no que colaborara a Conselleria de Politica Social e Igualdade, conta
cunha psicéloga, designada polo Colexio Oficial de Psicoloxia de Galicia, que leva a cabo a
coordinacién do programa, e cunha rede de profesionais acreditadas/os, que levan a cabo a
intervencion profesional do programa en toda a Comunidade Auténoma de Galicia sendo
incompatible para a realizacién desta actividade, estar contratada/o para realizar a mesma
funcién ou semellante, por algun organismo oficial ou por un centro, oficina ou un punto de
informacion 4s mulleres acreditado pola Xunta de Galicia.

O programa establécese como un recurso especializado de segundo nivel, para a atencion
psicoléxica a mulleres, menores e persoas do seu entorno familiar delas que o precisen,
incluida a que se derive dende o Centro Autondmico de Recuperacion Integral para
Mulleres que Sofren Violencia de Xénero, no edificio habilitado a tal fin, en virtude da
concesion demanial efectuada polo concello de Santiago de Compostela a favor da Xunta
de Galicia, nos termos previstos na Lei 11/2007, do 27 de xullo, galega para a prevencion e o
tratamento integral da violencia de xénero, optimizando a coordinacion dos servizos e
programas que a a Xunta de Galicia pon a disposicion das vitimas. Asi mesmo, o programa
procurard garantir a atencidén psicoldxica especializada as persoas con discapacidade
auditiva e/ou da fala.

Como criterio xeral, establécese en 10 o nimero maximo de sesidns terapéuticas por cada
muller usuaria ou menor usuaria/o do programa e en 5 por cada persoa do seu entorno
familiar. De ser necesario, e de xeito excepcional, ampliariase o nimero de sesiéns logo
dunha valoracién individual de cada caso, que se levara a cabo de comun acordo entre a
Secretaria Xeral de Igualdade e o Colexio Oficial de Psicoloxia de Galicia. Ao tratarse dun
recurso especializado de segundo nivel o acceso ao programa realizarase segundo os
procedementos protocolizados establecidos conxuntamente entre o Colexio Oficial de
Psicoloxia de Galicia e a Conselleria de Politica Social e Igualdade.

Contémplase a asistencia en xuizos dos/das profesionais acreditados/as, cando asi o requira
o/a xuiz encargado/a do caso. Asi mesmo contémplase a intervencion nos diferentes
escenarios de emerxencia en situacions de morte por violencia de xénero a través do
protocolo conxunto co Grupo de Intervencion Psicoléxica en Catastrofes e Emerxencias
(GIPCE) do Colexio Oficial de Psicoloxia de Galicia.

2. Programa de atencion psicoléoxica a homes con problemas de control da

Verificacion: https://sede.xunta.gal/cve

~
X
x
©
w
[14
>
©
el
=
i)
z
E
o



https://sede.xunta.gal/cve?idcve=NgrLaVREaRk7

«;m DE GALICIA ©

Pacto « Estado

016 =

violencia no ambito familiar:"Abramos o Circulo".

O Colexio Oficial de Psicoloxia de Galicia esta a desenvolver na actualidade un programa de
atencion psicoldxica especializada coa finalidade de ofertar recursos terapéuticos que
abran vias de recuperacién a homes que recofezan ter problemas de control de violencia
no ambito familiar.

O programa, denominado “Abramos o Circulo”, no que colaborara a Conselleria de Politica
Social e Igualdade, conta cun psicélogo, designado polo Colexio Oficial de Psicoloxia de
Galicia, que leva a cabo a coordinacion do programa, e cunha rede de profesionais
acreditadas/os, que levan a cabo a intervencion profesional do programa en toda a
Comunidade Auténoma de Galicia sendo incompatible para a realizacidn desta actividade,
estar contratada/o para realizar a mesma funcidn ou semellante, por algin organismo
oficial ou por un centro, oficina ou un punto de informacién as mulleres acreditado pola
Xunta de Galicia.

Asi mesmo, o programa procurara garantir a atencion psicoldxica especializada as persoas
con discapacidade auditiva e/ou da fala.

Como criterio xeral, establecerase en 10 o nimero maximo de sesions terapéuticas por
cada usuario do programa. De ser necesario, e de xeito excepcional, ampliariase o nUmero
de sesions logo dunha valoracion individual de cada caso, que se levara a cabo na comisién
de seguimento do convenio. O acceso ao programa realizarase segundo os procedementos
protocolizados establecidos conxuntamente entre o Colexio Oficial de Psicoloxia de Galicia
e a Conselleria de Politica Social e Igualdade.

Contémplase a asistencia en xuizos dos/das profesionais acreditados/as, cando asi o requira
o/a xuiz encargado/a do caso.

CUARTA. ORZAMENTO

1. Para sufragar os gastos derivados do presente convenio, a Conselleria de Politica Social e
Igualdade, aboara ao Colexio Oficial de Psicoloxia de Galicia a cantidade total de 387.000 €
(trescentos oitenta e sete mil euros) dos orzamentos xerais da Comunidade Auténoma de
Galicia para o ano 2024 imputados as seguintes aplicacions orzamentarias e codigos de
proxecto:

- 250.000 € (douscentos cincuenta mil euros) con cargo & aplicacion orzamentaria
38.06.313D.481.0 (codigo de proxecto 2015 00145)

- 137.000€ (cento trinta e sete mil euros) con cargo & aplicacion orzamentaria
38.06.313D.481.2 (codigo de proxecto 2018 00112), enmarcada nos fondos do Pacto de
Estado contra a Violencia de Xénero (Ministerio de Igualdade), correspondentes & CCAA de
Galicia

E, de acordo coa seguinte distribucion:

1.1 Programa de atencion psicoloxica a mulleres e menores que sufran violencia de

xénero e complementariamente a outras persoas do seu entorno familiar que vivan ou
padezan estas situacions de violencia de xénero.

Lifa 1: Atencion psicoléxica a mulleres e outras persoas do seu entorno familiar que
vivan ou padezan estas situacions de violencia de xénero:

Cobertura da asistencia das consultas a realizar: 60 euros/sesion,

Cobertura da asistencia domiciliaria urxente en caso de morte por violencia de
xénero: 60 euros/hora, ata un maximo de 480 € por dia (8 horas)

Asistencia oral en xuizo: 150 euros/xuizo.

Lifia 2: Atencion psicoloxica a menores que vivan ou padezan situacions de violencia de
xénero:

Cobertura da asistencia das consultas a realizar: 60 euros/sesion

Cobertura da asistencia domiciliaria urxente en caso de morte por violencia de
xénero: 60 euros/hora, ata un maximo de 480 € por dia (8 horas)

Asistencia oral en xuizo: 150 euros/xuizo.

A suma das contias de cobertura de calquera tipo de asistencia deste programa tera
como limite o tope maximo de 336.900 euros

Outros gastos do programa (dietas, desprazamentos, material funxible, telefonia mobil,
bibliografica, gastos administrativos, formacién): 5.500 euros. Os gastos de
desprazamento aboaranse a 0,26 euros o quildmetro, e os gastos de autoestrada, de ser o
caso, achegando os xustificantes correspondentes.

Coordinacion do programa (1 coordinador/a): 8.000 euros.

Total gastos: 350.400 euros

1.2. Programa de atencion psicoloxica a homes con problemas de control da violencia
no ambito familiar:"Abramos o Circulo".

Cobertura da asistencia das consultas a realizar: 60 euros/sesion,
Asistencia oral en xuizo: 150 euros/xuizo.

A suma das contias de cobertura da asistencia das consultas e asistencia oral en xuizo: tera
como limite o tope maximo de 25.000 euros.

Outros gastos (desprazamentos, material funxible, telefonia mobil, bibliografica, gastos
administrativos, formacion): 3.600 euros.

Coordinacion do programa (1 coordinador/a): 8.000 euros.

Total gastos: 36.600 euros

2. No caso de que non se esgote a contia maxima asignada para as coberturas de asistencia
e asistencia oral en xuizo, nalgun dos programas anteriores, o remanente poderd

destinarse a asistencia e/ou asistencia oral en xuizo doutro dos programas ou lifias
indicados, de ser preciso, sen ter en conta os topes maximos sinalados para dita finalidade.

3. Cando as cantidades establecidas nesta cldusula resulten insuficientes para o
financiamento da prestacién da atencidn psicoldxica, se existe crédito axeitado e suficiente,
poderase aprobar unha ampliacién da contia mediante a formalizaciéon dunha addenda ao
convenio de colaboracidn, logo dos tramites legais exixidos.

QUINTA. FORMACION

As psicologas e psicologos dos programas recollidos neste convenio, deberan de cursar as
actividades de formacidn continua que a este respecto se establezan.

De estimarse oportuno, se incorporaran as e os profesionais dos centros, oficinas e puntos
de informacién as mulleres asi como outros/as profesionais que estean colaborando coa
Conseleria de Politica Social e Igualdade no tratamento da violencia contra as mulleres sen
que a sua participacion implique a posibilidade de participar no Programa que se
desenvolve no presente Convenio mentres desenvolvan algunha das funciéns ou
actividades sinaladas.

Con este fin a Conselleria de Politica Social e Igualdade e o Colexio Oficial de Psicoloxia de
Galicia elaborardan conxuntamente os programas formativos minimos aos que se deberan
axustar todos os cursos de especializacion que se celebren.

Para o ano 2024 deberase celebrar como minimo, unha xornada formativa para cada un
dos programas, cuxo importe se podera imputar ao presente convenio.

SEXTA. XUSTIFICACION E PAGAMENTO.

A xustificacion dos gastos e o seu pagamento realizarase a través de conta xustificativa
nos termos establecidos na Lei 9/2007, do 13 de xufo, de subvencidons de Galicia e no do
Decreto 11/2009, do 8 de xaneiro, mediante a presentacion da seguinte documentacion:

= Memoria de actuacion, subscrita polo drgano competente da entidade,
xustificativa do cumprimento das condiciéns impostas na concesion da subvencién, con
indicacion das actividades realizadas, nUmero de persoas usuarias ata a data, e dos
resultados obtidos.

= Certificacion expedida polo érgano competente do Colexio Oficial de Psicoloxia de
Galicia, dos gastos realizados, con identificacién dos acredores cos seus NIF, os
documentos xustificativos, os importes e, de ser o caso datas de pagamento.

= Facturas ou documentos de valor probatorio equivalente no trafico xuridico
mercantil ou con eficacia administrativa, incorporados na relacién & que se fai

referencia no paragrafo anterior e a documentacion acreditativa do pagamento.
Acompainarase unha declaracion asinada polo érgano competente da entidade
indicando que as facturas orixinais estan en poder da entidade.

= Cando formen parte da conta xustificativa documentos de gastos que conleven
ingresos a conta do IRPF ou cotas por seguros sociais liquidables con posterioridade &
data de xustificacion, o importe destes ingresos ou cotas considerarase xustificado coa
presentacion do documento de gasto (factura ou documento equivalente) no que se
reflicta o importe da retencién ou cotizaciéon devindicadas na data de xustificacion,
quedando a entidade obrigada a presentar os documentos acreditativos da sua liquidez
nos dez dias seguintes ao remate dos prazos legalmente establecidos para o seu ingreso
no periodo voluntario; en todo caso a dita presentacién tera como data limite o
derradeiro dia do mes seguinte ao ultimo trimestre do exercicio da vixencia deste
convenio.

= Declaracién responsable de non ter solicitado ou percibido outras axudas para a
mesma finalidade procedentes das distintas administracions publicas ou doutros entes
publicos ou privados, nacionais ou internacionais.

= Declaracidn responsable de estar ao dia no cumprimento das obrigas tributarias
ou fronte & Seguridade Social e de non ter pendente de pagamento ningunha outra
débeda coa Administraciéon publica da comunidade auténoma ou ben as certificacions
acreditativas de estar ao dia no cumprimento das ditas obrigas.

A xustificacion comprendera os gastos realizados e pagados entre o 16 de novembro
de 2023 e o0 15 de novembro de 2024, e debera presentarse na Conselleria de Politica
Social e Igualdade con data limite 20 de novembro de 2024. Non obstante, de acordo co
establecido no artigo 62 do Decreto 11/2009, do 8 de xaneiro, polo que se aproba o
Regulamento da Lei 9/2007, do 13 de xufio, de subvencidns de Galicia, poderan realizarse
pagamentos & conta por un importe de ata o 80% da porcentaxe subvencionada,
correspondente aos pagamentos xustificados. Para o seu aboamento serd necesario
presentar a documentacion antedita, agas a memoria de actuacion.

De acordo co establecido no artigo 65.4.f) do Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xufio, de subvencions de Galicia, en relacion
cos artigos 62.3 e 67 do mesmo corpo legal, quedan exonerados da constitucién de
garantias os beneficiarios e as beneficiarias de subvencidns con cargo aos créditos
orzamentarios correspondentes ao capitulo 1V, transferencias correntes, destinados a
familias e institucions sen fins de lucro.

SETIMA. COMUNICACIONS E MEMORIA FINAL

Co obxecto de lograr a maxima eficacia no funcionamento dos programas de atencion
psicoldxica establecidos neste convenio, o Colexio Oficial de Psicoloxia de Galicia, debera
remitirlle & Conselleria de Politica Social e Igualdade a seguinte informacidn relativa a cada
un dos programas:

1. Programa de atencién psicoléxica a mulleres e menores que sufran violencia de
xénero e complementariamente a outras persoas do seu entorno familiar que vivan ou
padezan estas situacions de violencia de xénero.

a) Con caracter trimestral, e dentro dos primeiros vinte dias do mes seguinte a aquel,
remitiranlle a seguinte informacion, desagregando os datos, de ser o caso, por nimero de
mulleres, nimero de menores e nimero de persoas do seu entorno familiar:

" N° de solicitudes de incorporacién ao programa no trimestre
. N° de casos admitidos
= N° de persoas que inician a intervencion

. N° de mulleres con denuncia

. N° de mulleres con orde de proteccion

. Localidades e provincias de procedencia dos casos

. N° de persoas atendidas

. N° de persoas atendidas que sufran algunha discapacidade
. N° de persoas inmigrantes atendidas

. N° de asistencias realizadas no trimestre

. N° de altas dadas

N° de abandonos

" N° de derivacions a outros dispositivos (especificando os dispositivos aos que se
derivan)

" Nome das/dos terapeutas que efectuaron os tratamentos, indicando para cada un
deles/delas a localidade, provincia e n® de expedientes que atenderon durante o trimestre.

. Calquera outra circunstancia/s que se considere necesaria para asegurar a eficacia e
coordinacién na prestacion do servizo.

b) Rematada a vixencia do convenio, e antes do 31 de xaneiro de 2025, achegaran unha
memoria final de actuacion na que se recollerdn as experiencias do seu funcionamento, con
indicacion do numero de persoas atendidas, desagregando o numero de mulleres asi como
o de menores e outras persoas do seu entorno familiar, nimero total de asistencias
realizadas por persoa atendida durante a vixencia do convenio e, calquera outra
circunstancia/s que se considere necesaria para asegurar a eficacia e coordinaciéon na
prestacion do servizo. Ademais de incluir as conclusidéns e os criterios de actuacion para

vindeiros exercicios.

Acompafiando & memoria final, remitirase un arquivo electrénico no que figuren os datos
de todas as persoas usuarias do programa, segundo o formato consensuado entre o
Colexio Oficial de Psicoloxia de Galicia e a Conselleria de Politica Social e Igualdade, para os
efectos de poder realizar as actuacidn necesarias que faciliten e melloren a sua atencién
integral.

As partes asinantes viran obrigadas en materia de proteccién de datos a cumprir co
Regulamento (UE) 2016/679 do Parlamento Europeo e do Consello, de 27 de abril de 2016,
relativo & proteccion das persoas fisicas no que respecta ao tratamento de datos persoais
e 4 libre circulacion destes datos e polo que se derroga a Directiva 95/46/CE (Regulamento
xeral de proteccion de datos) e demais disposicidns vixentes sobre a materia. Asi mesmo
adaptaran as suas actuacions ao previsto na Lei Orgdanica 3/2018, de 5 de decembro, de
Proteccion de Datos Persoais e garantia dos dereitos dixitais, asi como nas demais
disposicions vixentes sobre a materia.

2. Programa de atencion psicoloxica a homes con problemas de control da violencia
no ambito familiar: "Abramos o Circulo".

a) Con caracter trimestral, e dentro dos primeiros vinte dias do mes seguinte a aquel,
remitiranlle a seguinte informacion:

. N° de solicitudes de incorporacién ao programa no trimestre
. N° de casos admitidos
. N° de homes que inician a intervencién

. Localidades e provincias de procedencia dos casos

. N° de homes atendidos

. N° de homes atendidos que sufran algunha discapacidade
. N° de homes inmigrantes atendidos

. N° de asistencias realizadas no trimestre

. N° de altas dadas

. N° de abandonos

" N° de derivacions a outros dispositivos (especificando os dispositivos aos que se
derivan)

" Nome das/dos terapeutas que efectuaron os tratamentos, indicando para cada un
deles/delas a localidade, provincia e n° de expedientes que atenderon durante o trimestre

Verificacion: https://sede.xunta.gal/cve

~
X
x
©
w
[14
>
©
el
=
i)
z
E
o



https://sede.xunta.gal/cve?idcve=NgrLaVREaRk7

+ 4+ +

«;m DE GALICIA ©

Pacto « Estado

016 =

. calquera outra circunstancia/s que se considere necesaria para asegurar a eficacia e
coordinacién na prestacién do servizo

b) Rematada a vixencia do convenio, e antes do 31 de xaneiro de 2025, achegaran unha
memoria final de actuacion na que se recolleran as experiencias do seu funcionamento, un
resumo anual con todos os datos acadados durante a vixencia do convenio nos mesmos
termos que os datos trimestrais, e calquera outra circunstancia/s que se considere
necesaria para asegurar a eficacia e coordinacién na prestaciéon do servizo. Ademais de
incluir as conclusions e os criterios de actuacion para vindeiros exercicios.

OITAVA. TRAMITACION NA SEDE ELECTRONICA DA XUNTA DE GALICIA

A documentacion relativa @ tramitacion deste convenio de colaboracidn presentarase por
medios electrénicos a través da sede electréonica da Xunta de Galicia
(https://sede.xunta.gal). Para estes efectos empregarase o procedemento PRO04A, que ten
por obxecto a presentacion electrénica de solicitudes, escritos e comunicacidons que non
conten cun sistema electrénico especifico establecido na normativa reguladora de cada
procedemento nin cun modelo electrdnico normalizado.

Para a presentacion das solicitudes podera empregarse calquera dos mecanismos de
identificacion e sinatura admitidos pola sede electrénica da Xunta de Galicia, incluindo o
sistema de usuario e clave Chave 365 (https://sede.xunta.gal/chave365).

As persoas interesadas responsabilizaranse da veracidade dos documentos que presenten.
Excepcionalmente, a Administracién poderd requirir a exhibicién do documento orixinal
para o cotexo da copia electrénica presentada.

No caso de que se achegue a documentacion presencialmente, requiriraselle para que a
emende a través da sua presentacién electronica. Para estes efectos considerarase como
data de presentacion aquela en que fose realizada a emenda.

No caso de que alguiin dos documentos que se van presentar de forma electrénica supere os
tamafios maximos establecidos ou tefia un formato non admitido pola sede electrénica da
Xunta de Galicia, permitirase a sla presentacion de forma presencial dentro dos prazos
previstos e na forma indicada no paragrafo anterior. A informacién actualizada sobre o
tamafio maximo e os formatos admitidos pode consultarse na sede electrénica da Xunta de
Galicia.

NOVENA. NOTIFICACIONS

As notificacidns practicaranse por medios electrénicos nos termos previstos na normativa
reguladora do procedemento administrativo comun.

As notificacions electrdnicas realizaranse mediante o Sistema de notificacion electrdnica
de Galicia-Notifica.gal, dispofiible a través da sede electronica da Xunta de Galicia
(https://sede.xunta.gal ).Este sistema remitird avisos de posta & disposicion das
notificaciéons & conta de correo e/ou teléfono mébil facilitados pola entidade. Estes avisos

non teran, en ningln caso, efectos de notificacidon practicada e a sta falta non impedira que
a notificacién sexa considerada plenamente valida.

As notificacions entenderanse practicadas no momento en que se produza o acceso ao seu
contido e entenderanse rexeitadas cando transcorresen dez dias naturais desde a posta a
disposicién da notificacion sen que se acceda ao seu contido.

Se o envio da notificacién electrénica non fose posible por problemas técnicos,
practicarase a notificacion polos medios previstos na normativa reguladora do
procedemento administrativo comun.

DECIMA. OBRIGAS

a) No desenvolvemento das actuacions sinaladas neste convenio o Colexio Oficial de
Psicoloxia de Galicia non percibira ningunha remuneracién por parte das persoas usuarias
destes programas, deberd facer constar en toda a publicidade ou presentacidn publica que
se realice a colaboracion técnica e financeira que presta a Conselleria de Politica
Social e Igualdade, e o Pacto de Estado contra a Violencia de Xénero (Ministerio de
Igualdade), incluindo os logotipos do Ministerio, do Pacto de Estado contra a Violencia
de Xénero, ademais do da Conselleria de Politica Social e Igualdade e demais
logotipos estipulados pola CCAA.

b) O Colexio Oficial de Psicoloxia de Galicia, debera facilitar toda a informacién que lle sexa
requirida pola Intervencion Xeral da Comunidade Auténoma, o Tribunal de Contas e o
Consello de Contas, no exercicio das suas funcidns de fiscalizacién e control do destino das
axudas.

c) O Colexio Oficial de Psicoloxia de Galicia comprométese a empregar a lingua galega en
todas as actuaciéns derivadas do presente convenio, incluido o servizo telefénico de
asesoramento e derivacién e a mensaxe telefonica do contestadores automadticos e a
informacion en paxinas web. Non obstante o anterior, empregarase a lingua castela se esta
é a elixida pola persoa interesada.

d) No momento da sinatura do presente convenio de colaboracion, o Colexio Oficial de
Psicoloxia de Galicia debera facilitar unha relacion co nome e apelidos, localidade e
provincia das/dos terapeutas que intervefien en cada un dos programas. No caso de que
durante o periodo de vixencia do convenio se produciran baixas ou altas de terapeutas dos
programas estas seran comunicadas inmediatamente & Conselleria de Politica Social e
Igualdade. Asi mesmo o Colexio Oficial de Psicoloxia de Galicia comunicara no prazo de 10
dias dende a sinatura do convenio quen é o/a coordinador/a de cada un dos programas
recollidos neste convenio.

e) O Colexio Oficial de Psicoloxia de Galicia debera cumprir os requisitos para poder obter a
condicién de beneficiaria ou entidade colaboradora establecidos no artigo 10 da Lei 9/2007,
do 13 de xufio, de subvencidns de Galicia e tamén debera cumprir o resto das obrigas
recollidas no artigo 11 da devandita lei e na Lei 38/2003, de 17 novembro, xeral de

subvencidns.

f) O Colexio Oficial de Psicoloxia de Galicia debera subministrar & Conselleria de Politica
Social e Igualdade, en virtude do disposto no artigo 4 da Lei 1/2016, do 18 de xaneiro, de
transparencia e bo goberno, previo requirimento, toda a informacién necesaria para o
cumprimento pola Conselleria de Politica Social e Igualdade, das obrigas previstas no
Titulo | da citada lei. O incumprimento desta obriga determinara, se é o caso, a imposicién
das multas coercitivas previstas no niumero 4 do citado artigo.

DECIMO PRIMEIRA. COMPATIBILIDADE

Esta axuda é incompatible coa obtenciéon doutras subvenciéns, axudas, ingresos ou
recursos doutras entidades para a mesma finalidade procedentes de calquera
Administracion ou entes publicos ou privados, nacionais, da Unién Europea ou de
organismos internacionais.

DECIMO SEGUNDA. PROTECCION DE DATOS

En cumprimento dos artigos 29 e 30 do Regulamento (UE) 2016/679 do Parlamento
Europeo e do Consello de 27 de abril de 2016 relativo & proteccion das persoas fisicas en
canto ao tratamento de datos persoais e a la libre circulacién destes datos e polo que se
derroga a Directiva 95/46/CE (Regulamento Xeral de proteccion de datos), O Colexio Oficial
de Psicoloxia de Galicia en calidade de encargado do tratamento, realizara actividades de
tratamento por conta da Conselleria de Politica Social e Igualdade en calidade de
Responsable do tratamento, respecto aos datos de cardcter persoal necesarios para a
execucion do presente convenio.

Asi mesmo adaptaran as suas actuacidns ao previsto na Lei Organica 3/2018, de 5 de
decembro, de Proteccion de Datos Persoais e garantia dos dereitos dixitais, asi como nas
demais disposicions vixentes sobre a materia.

O tratamento de datos consistira nas actividades necesarias para xestionar o presente
convenio

DECIMO TERCEIRA. PUBLICIDADE DO CONVENIO

En cumprimento do disposto na Lei 1/2016, do 18 de xaneiro, de transparencia e bo
goberno, e no Decreto 126/2006, do 20 de xullo, polo que se regula o Rexistro de Convenios
da Xunta de Galicia, a Conselleria de Politica Social e Igualdade, remitird os datos
necesarios para a publicidade do convenio e informaran na pdaxina web oficial da dita
subscricion cos seguintes datos basicos: identificacion das partes que intervefien, importe
do financiamento, data da sinatura, finalidade e periodo de vixencia. A sinatura do convenio
implica a autorizaciéon expresa para o tratamento necesario dos datos e a referida
publicidade. As partes asinantes do convenio manifestan o seu consentimento para que os
datos persoais que constan neste convenio, asi coma o resto das especificacions contidas
no mesmo, poidan ser publicados no Portal da Transparencia e Goberno Aberto. Asi
mesmo de conformidade co Decreto 132/2006, do 27 de xullo, polo que se regulan os

rexistros publicos creados nos artigos 44 e 45 da Lei 7/2005, do 29 de decembro, a
Conselleria de Politica Social e Igualdade publicard no Diario Oficial de Galicia e na sua
paxina web oficial, a relacidn das/dos beneficiarias/os e o importe das axudas concedidas e
incluira as sanciéons que, como consecuencia delas, se puidesen impofier nos
correspondentes rexistros publicos. A sinatura do convenio leva implicito o consentimento
expreso da/o beneficiaria/o a favor da Administracion concedinte, para o tratamento
necesario dos datos relevantes da axuda concedida e a sua publicidade.

Por outra banda, en cumprimento do disposto nos artigos 18 e 20.8 da Lei 38/2003, do 17
de novembro, xeral de subvencidns, comunicarase a subscricidon deste convenio 4 Base de
Datos Nacional de Subvenciéns, que opera como sistema nacional de publicidade de
subvencions

DECIMO CUARTA. VIXENCIA
O presente convenio tera vixencia dende a data da suUa sinatura ata o 31 de xaneiro de 2025.
DECIMO QUINTA. INEXISTENCIA DE RELACION LABORAL

A subscricion do presente convenio non implicara relacion laboral ou de calquera outra
natureza entre a Conselleria de Politica Social e Igualdade, Xunta de Galicia, organismo ou
entidade dependente ou vinculado a mesma e as persoas ou profesionais dependentes do
Colexio Oficial de Psicoloxia de Galicia que desenvolvan as acciéns que constitien o seu
obxecto, de tal xeito que, por este concepto, non se lle podera esixir a este departamento
ningunha responsabilidade directa nin subsidiaria.

DECIMO SEXTA. MODIFICACION DO CONVENIO

Toda alteracidn das condicidns tidas en conta para a concesion desta axuda, e en todo caso
a obtencion concorrente de subvenciéns ou axudas outorgadas por outras administracions
ou entes publicos ou privados, nacionais ou internacionais, podera dar lugar a modificacion
da contia da axuda contemplada no presente convenio.

De conformidade co disposto no artigo 31.4 da Lei 14/2013, do 26 de decembro, de
racionalizacion do sector publico autondémico, os convenios subscritos pola Administracion
xeral da Comunidade Auténoma e as entidades instrumentais do sector publico
autondémico poderdan ser obxecto de modificacidn cando tefian como finalidade o logro dos
obxectivos de estabilidade orzamentaria e sustentabilidade financeira.

DECIMO SETIMA. CAUSAS DE RESOLUCION E REVOGACION

Serdn causa de resolucion do presente convenio as recollidas Lei 9/2007, do 13 de xuiio, de
subvencions de Galicia, en especial o incumprimento dalgunha das estipulacidéns contidas
nas suas clausulas.

A axuda concedida ao amparo deste convenio poderd ser obxecto de modificacion,
revogacién ou reintegro total ou parcial, xunto cos xuros de demora, cando concorran as
circunstancias previstas nos artigos 32 e 33 da Lei 9/2007, do 13 de xufio, de subvencions de

Galicia, no Decreto 11/2009, do 8 de xaneiro, polo que se aproba o Regulamento da Lei
9/2007, do 13 de xuiio, de subvencions de Galicia, e na Lei 38/2003, do 17 novembro, xeral
de subvencions.

De acordo co artigo 141 n) da Lei 9/2007, do 13 de xufio de subvenciéns de Galicia, os
criterios de graduacion dos posibles incumprimentos para determinar a cantidade a
minorar ou reintegrar seran os seguintes:

1. o incumprimento total dos fins para os que se concede a subvencién, da realizacion
dos gastos subvencionados ou da obriga de xustificacion dara lugar a perda do
dereito ao cobro ou, no seu caso ao reintegro da totalidade da axuda percibida.

2. calquera outro incumprimento considerarase incumprimento dos fins para os que se
concedeu a axuda, da realizacion dos gastos subvencionables ou da obriga da
xustificacion, e dara lugar a perda do dereito ao cobro ou, no seu caso, ao reintegro
na porcentaxe correspondente 4 inversion non efectuada ou non xustificada.

En caso de incumprimento do presente convenio, transgresiéon na sua execucidon ou
desistimento pola outra parte, procederase a sua inmediata resolucion. Concorridos tales
supostos se reintegrara ao Tesouro da Xunta de Galicia as contias aboadas, cos xuros a que
dean lugar, de conformidade coa normativa autonémica de aplicacion e nos prazos mais
perentorios que a mesma dispuxese.

DECIMO OITAVA. REXIME XURIDICO DO CONVENIO, SEGUIMENTO E CONTROL.

Este convenio ten caracter administrativo rexéndose polas clausulas que nel se establecen
e, no seu defecto, polo disposto na Lei 9/2007, do 13 de xufio, de subvenciéns de Galicia, o
Decreto 11/2009, do 8 de xaneiro que a desenvolve, na Lei 40/2015, do 1 de outubro, de
réxime xuridico do sector publico, pola Lei 39/2015, do 1 de outubro, do procedemento
administrativo comdn das Administraciéns Publicas, e subsidiariamente, e para o caso de
plantexarse dubidas ou lagoas, polos principios da Lei 9/2017, de 8 de novembro, de
contratos do sector publico, pola que se transpofien ao ordenamento xuridico espafiol as
Directivas do Parlamento Europeo e do Consello 2014/23/UE e 2014/24/UE, de 26 de
febreiro de 2014.

En todo caso, o Convenio no se atopa comprendido en ningun dos contratos regulados pola
Lei 9/2017, de 8 de novembro, de contratos do sector publico.

As cuestidns litixiosas xurdidas da interpretacion, desenvolvemento e aplicacion do
convenio seran resoltas pola Conselleria de Politica Social e Igualdade, pofiendo os seus
acordos fin & via administrativa. Contra estes acordos cabe interpofier recurso
contencioso-administrativo ante o Tribunal Superior de Xustiza de Galicia, de
conformidade co disposto na Lei 29/1998, do 13 de xullo, reguladora da xurisdiccion
contencioso-administrativa.

Para o seguimento da sua execucién ou cofiecemento de calquera cuestidon sobre a sua
interpretacién, modificacion, resoluciéon ou efectos do mesmo que poidan xurdir, créase

unha comision mixta, que estara integrada por:

-Pola Conselleria de Politica Social e Igualdade: O director xeral de Loita contra a
Violencia de Xénero, que podera dispor que a substitia algin/ha funcionario/a desa
direccion xeral.

-Polo Colexio Oficial de Psicoloxia de Galicia: A Decana do Colexio ou persoa que dispoiia
para que a substitua.

E en proba de conformidade as partes asinan este convenio.

< A CONSELLEIRA DE POLITICA SOCIAL E A DECANA DO COLEXIO OFICIAL
% IGUALDADE DE PSICOLOXIA DE GALICIA
%%E Fabiola Garcia Martinez M? Rosa Alvarez Prada
Ebs

&34

Cargo: Decana do Colexio Oficial de Psicoloxia de
Galicia (Colexio Oficial de Psicoloxia de Galicia)

Asinado por: Alvarez Prada, Maria Rosa
Data e hora: 20/05/2024 14:43:24

Verificacion: https://sede.xunta.gal/cve

~
X
x
©
w
[14
>
©
el
=
i)
z
E
o



https://sede.xunta.gal/cve?idcve=NgrLaVREaRk7

	REUNIDAS
	MANIFESTAN
	CLÁUSULAS
	PRIMEIRA. OBXECTO
	CUARTA. ORZAMENTO
	DÉCIMA. OBRIGAS
	DÉCIMO TERCEIRA. PUBLICIDADE DO CONVENIO
	DÉCIMO CUARTA. VIXENCIA
	DÉCIMO QUINTA. INEXISTENCIA DE RELACIÓN LABORAL

	DÉCIMO SEXTA. MODIFICACIÓN DO CONVENIO
	DÉCIMO SÉTIMA. CAUSAS DE RESOLUCIÓN E REVOGACIÓN
	A DECANA DO COLEXIO OFICIAL DE PSICOLOXÍA DE GALICIA



		2024-05-20T14:43:24+0200
	Álvarez Prada, María Rosa


		2024-05-23T14:10:14+0200
	GARCÍA MARTÍNEZ, FABIOLA




